
Nr Dagskrárliðir 

1. Starfsreglur stjórnar Norðurorku hf 

Stjórnar- og varastjórnarfólk Norðurorku fengu starfsreglur stjórnar til yfirlestrar. Stjórnarmenn þurfa 
að staðfesta starfsreglurnar með undirritun sinni. Á 277. fundi stjórnar Norðurorku voru starfsreglur 



stjórnar lagðar fram til umræðu og samþykktar. Fram kom athugasemd um að starfsreglurnar 
samræmdust ekki nútíma málfari og ritháttum varðandi kynjaðan texta. Starfsreglurnar eru nú lagðar 
fram með breyttum texta í samræmi við umræður á fundinum.  

Stjórn samþykkir starfsreglurnar með áorðnum breytingum og undirritar þær.  

 

2. 6 mánaða uppgjör  

Fyrir liggur sex mánaða uppgjör Norðurorku og samstæðunnar með Fallorku. Fjármálastjóri fór yfir 
uppgjör móðurfélagsins sem og samanburð við fyrra ár og áætlanir þessa árs. Rekstrarhagnaður nam kr. 
70 millj. kr. eftir reiknaða skatta. Í áætlunargerð fyrir 2022 var gert ráð fyrir að rekstrarhagnaður 
tímabilsins yrði 172 milljónir króna. Tekjur móðurfélagsins hafa hækkað um 70 millj. kr. frá fyrra ári og 
eru 32 millj. kr. umfram áætlun. Rekstrargjöld fyrir afskriftir eru 123 millj. kr. hærri en árið áður en 27 
millj. kr. lægri en áætlun gerði ráð fyrir. Afskriftir hafa lítið breyst frá fyrra ári, en eru 16 millj. kr. umfram 
áætlun. Fjármagnskostnaður hefur hækkað um 145 millj. kr. frá fyrra ári og er 143 millj. kr. umfram 
áætlun. Þar vegur hækkun neysluverðsvísitölu þyngst þar sem verðbólga á tímabilinu var 5,2% en var 
2,47% fyrir sama tímbil 2021 og áætlanir gerðu ráð fyrir 2,9% verðbólgu. Handbært fé frá rekstri nam 
751 millj. kr. og EBIDTA var 804 millj. kr.   

 

Stjórn gerir ekki athugasemdir við uppgjörið. 

 

3. Undirbúningur fjárhagsáætlunar 2022 

Undir liðnum var farið yfir ýmislegt efni sem myndar grunn fyrir gerð rekstraráætlunar næsta árs og 
næstu ára.  

 

Fjármagnsliðir og fjármagnskostnaður: 

Fyrstu drög að áætlun fjármagnsliða gera ráð fyrir 6,8% verðbólgu á árinu 2023, sem er í samræmi við 
verðbólguspá Seðlabankans. Miðað er við óbreytt lánasafn frá árinu 2022 þar sem þörf fyrir lántökur á 
næsta ári liggur ekki fyrir. Gert er ráð fyrir að heildar fjármagnsliðir verði neikvæðir um 522 millj. kr. á 
árinu 2023.  

 

Fjárfestingaáætlun: 

Áætlunin ber þess merki að mikil þensla hefur verið í húsbyggingum sem hefur þær afleiðingar að 
fjárfesta þarf í veitukerfum í nýjum hverfum, einnig hefur þessi þensla þau áhrif á Norðurorku að þörfin 
fyrir heitt vatn hefur aukist mikið og mun halda áfram að aukast. Þessi aukning ásamt því að 
vinnslusvæðið á Hjalteyri virðist komið í  hámarksvinnslu vegna saltmengunar leiðir til þess að fyrirtækið 
þarf að horfa til jarðhitasvæðanna í Ytri Haga og Birnunesborgum til að afla vatns til framtíðar og sér þess 
stað í áætluninni. Má því segja að fjárfestingarþörfin er fyrst og fremst í nýjum hverfum og vatnsöflun 
fyrir hitaveitu félagsins ásamt snjallvæðingu mælakerfis sem býður upp á ýmsa möguleika í bættri 
nýtingu á kerfum í hita og rafveitu. Áætlað er að fjárfestingar ársins 2023 verði rúmlega 2.100 milljónir 



krónar sem er hálfum milljarði hærri en áður hafði verið áætlað. Munar þar mest um framkvæmdir við 
öflun á heitu vatni, snjallmælavæðingu, ný hverfi og aukið fjármagn til rannsókna. Tæplega helmingur 
áætlaðra fjárfestinga 2023 er vegna hitaveitu. 

  

Stjórn felur forstjóra að vinna áfram með fjárfestinga-/framkvæmdaáætlun í samræmi við umræður á 
fundinum.  

 

Tekjumörk í rafveitu 

Undanfarin ár hefur Norðurorka ekki nýtt heimild sína innan tekjumarka þeirra sem Orkustofnun setur 
rafveitum. Á árunum 2009 – 2015 var Norðurorka yfir mörkum en hin síðari ár vantar talsvert mikið upp á 
að tekjuramminn sé nýttur. Segja má að með þessu hafi Norðurorka orðið af u.þ.b. 400 millj. kr. tekna en 
þar af eru um 150 millj. kr. sem hægt er að flytja á milli ára og vinna upp með hækkun verðs. Það er 
mikilvægt að Norðurorka komist sem næst núlli varðandi tekjumörkin og þarf að taka tillit til þess í 
verðskrá næsta árs og næstu ára.  

 

Framlegð veitna 

Á árum áður var framlegð veita Norðurorku um og yfir 10% en árið 2013 datt framlegðin niður í 6,8%. 
Undanfarin ár hefur framlegðin verið í kringum 5% sem er sú framlegð sem Norðurorka telur eðlilega.  

 

Verðskrá veitna 

Á liðnum árum hefur veirð notuð ákveðin aðferðafræði varðandi grunn til útreikninga á breytingu á 
verðskráa komandi árs. Annars vegar er ársreikningur liðins árs brotinn niður og vægi rekstrarkostnaðar 
tengdur vísitölum. Með þessu sjást áhrif vísitölubreytinga á rekstrarkostnað Norðurorku. Hins vegar er 
horft til verðbólguspár Seðlabanka Íslands fyrir komandi ár. Vísitala Norðurorku liðna 12 mánuði er nú 
reiknuð 9,4% og verðbólguspá Seðlabankans fyrir 2023 er 6,8%. Þessar vísitölur, vegnar saman til 
helminga eru 8,1% sem myndar grunn fjárhagsáætlunar 2023. Nú sem fyrr er einnig horft til rekstrar og 
áhrifa stórra verkefna sem Norðurorka hf. vinnur að.  

 

Fráveita:  

Rekstur fráveitu er í jafnvægi og tekjur standa undir rekstri, þ.á.m. hreinsistöðvarinnar. Þrátt fyrir 
áætlaðar kostnaðarsamar framkvæmdir á næsta ári er gert ráð fyrir að nýjar tekjur muni duga til að 
mæta þeim kostnaði til lengri tíma. Tillaga forstjóra er að hækka fráveituna um vísitöluhækkun, 8,1%.  

 

Samþykkt að hækka verðskrá fráveitu um 8,1% 

 

Vatnsveita: 



Rekstur vatnsveitu er í jafnvægi og tekjur standa undir rekstri. Þrátt fyrir áætlaðar kostnaðarsamar 
framkvæmdir á næsta ári er gert ráð fyrir að nýjar tekjur muni duga til að mæta þeim kostnaði til lengri 
tíma. Tillaga forstjóra er að hækka fráveituna um vísitöluhækkun, 8,1%.  

 

Samþykkt að hækka verðskrá vatnsveitu um 8,1% 

 

Rafveita: 

Magn dreifðrar orku í rafveitunni hefur verið óbreytt í mörg ár þrátt fyrir fjölgun íbúða. Nú sjást merki 
aukningar umfram það, sem rekja má til aukinnar rafbílavæðingar. Einnig er ljóst að tekjur í rafveitu eru 
vanteknar, þ.e. talsvert vantar upp á það að tekjumörk séu nýtt til fulls og mikilvægt er að nálgast þau 
tekjumörk sem rafveitu eru sett. Tillaga forstjóra er að hækka rafveituna um 11%. Rétt er að halda því til 
haga að brúttó verðskrá rafveitunnar hækkar minna þar sem Landsnet hefur breytt uppbyggingu 
verðskrár í þá veru að dreifiveitan ber nú lægri flutningskostnað.  

 

Samþykkt að hækka verðskrá rafveitu um 11% 

 

Hitaveita Akureyri: 

Fyrir liggur að óhjákvæmilegt er að ráðast í mjög kostnaðarsamar rannsóknir, fjárfestingar og 
framkvæmdir á næstu árum. Framkvæmdaáætlun hitaveitu gerir ráð fyrir 1 milljarði króna í 
fjárfestingar 2023, tæplega 1,2 milljarði 2024 og tæpum milljarði 2025. Nauðsynlegt er að hækka 
hitaveituna til þess að standa undir þessum miklu framkvæmdum og fjárfestingum. Tillaga forstjóra er að 
hækka hitaveituna um 14%. 

 

Samþykkt að hækka verðskrá hitaveitu á Akureyri um 14% 

 

Hitaveita, Reykjaveita: 

Tillaga forstjóra er að hækka Reykjaveitum um vísitöluhækkun, 8,1%. 

 

Samþykkt að hækka verðskrá Reykjaveitu um 8,1%  

Forstjóra falið að vinna áfram með samþykktar breytingar á verðskrám til að mynda heildstæða 
fjárhagsáætlun fyrir næsta fund stjórnar.  

Styrkir og samfélagsþróun:  

Á liðnum árum hefur fyrirkomulag styrkja verið þannig að hámarks upphæð til styrkja og 
samfélagsþróunar hefur verið 57 millj króna á ári sem skiptast þannig; Samfélagsstyrkir 7 m.kr., 
stjórnarstyrkir 7m.kr., bakhjarlastyrkir 7 m.kr., smástyrkir 3 m.kr., Eimur 15 m.kr. og Vistorka 18,3 
m.kr. Forstjóri greindi frá vilja umhverfis-, orku- og loftlagsráðuneytis til þess að vera þátttakandi í Eimi 



og leggja 20 milljónir á ári í verkefnið. Stjórn er jákvæð fyrir þátttöku ríkisins í verkefninu en leggur 
áherslu á að Eimur einbeiti sér að þeim markmiðum sem verkefninu eru sett. Óskað er eftir því að fulltrúi 
Eims komi inn á næsta stjórnarfund Norðurorku og greini frá því hvernig það verður gert.  

 

Frekari umræðum um styrkjamál var frestað til næsta fundar. 

 

4. Flóð á Eyrinni 25. september 

Rætt var um flóðið á Eyrinni 25. sept sl., viðbrögð af hálfu Norðurorku og mögulegar lausnir. Forstjóri 
lýsti því yfir að Norðurorka er nú sem fyrr reiðubúin til samstarfs og samráðs um leiðir til úrbóta.  

 

5. Önnur mál 

Fleira var ekki tekið fyrir á fundinum. 

 
Fundarskjöl: 

 

 

 


